
ᓄᓇᖓ ᖃᓄᐃᓕᖓᓂᖓ ᐊᒻᒪ ᐃᒥᖅ ᖃᓄᐃᓘᖅᐸᓪᓕᐊᓂᖓ Cape Bounty, Melville Island−ᒥᑦ 
 
 ᐃᖅᑲᓇᐃᔮᕆᓂᐊᖅᑕᕗᑦ ᓇᓗᓇᐃᕐᓗᒍ ᖃᓄᖅ ᓯᓚᐅᑉ ᐊᓯᔾᔨᕐᓂᖓ ᐊᑦᑐᐊᓂᖃᕐᒪᖔᑦ ᓄᓇᒥᑦ 
ᐃᒪᕐᒥᓪᓗ.  ᐃᖅᑲᓇᐃᔮᕆᓂᐊᖅᑕᕗᑦ ᐃᒪᕐᒥᑦ ᐃᖅᑲᒥᐅᑕᓂᓪᓗ ᖃᐅᔨᓴᕋᔅᓴᓂᑦ ᐱᓗᑕ ᑰᒐᓛᓂᑦ ᐊᒻᒪ ᑕᓯᕐᓂᑦ 
Cape Bounty−ᒥᑦ, ᓇᓗᓇᐃᕐᓗᒋᓪᓗ ᖃᓄᖅ ᐱᕈᖅᑐᐃᑦ ᐊᓯᔾᔨᐸᒻᒪᖔᑕ ᓯᓚᖓᓄᑦ.  
ᖃᐅᔨᓴᖃᑦᑕᕐᒥᔪᒍᑦᑕᐅᖅ ᖁᐊᖑᐃᓐᓇᖅᑐᒥᑦ ᐊᒻᒪ ᐊᑦᑐᐃᓂᖃᕐᓂᖏᑦ ᐃᒪᕐᒥᑦ ᐊᒻᒪ ᓄᓇᒥᑦ. ᑖᓐᓇ 
ᖃᐅᔨᓴᕐᓂᐅᔪᖅ ᐊᑯᓂᐅᓛᖑᔪᖅ ᑎᑎᕋᖅᑕᐅᓯᒪᔪᓂᑦ ᐊᓯᔾᔨᖅᑐᓂᑦ ᑰᓐᓂᑦ ᐊᒻᒪ ᑕᓯᕐᓂᑦ ᓄᓇᕗᒻᒥ ᐊᒻᒪ 
ᐊᑑᑎᖃᓂᐊᖅᑐᑦ ᑐᑭᓯᐅᒪᓗᓂ ᖃᓄᖅ ᐃᒪᖅ ᓄᓇᓗ ᖃᓄᐃᓕᓂᐊᕐᒪᖔᑕ ᓯᓚᖓᓄᑦ ᐊᒻᒪ 
ᖁᐊᖑᐃᓐᓇᖅᑐᖅ ᐊᓯᔾᔨᑎᓪᓗᒍ, ᐊᒻᒪ ᐊᑦᑐᐃᓂᖃᕈᓐᓇᑐᐃᓐᓇᕆᐊᖃᕐᓂᖓ ᐆᒪᔪᓂᑦ ᐊᒻᒪ ᐱᕈᖅᑐᓂᑦ. 
ᑕᒪᓐᓇ ᐃᖅᑲᓇᐃᔮᕆᓯᒪᔭᕗᑦ 2003−ᒥᓂᑦ ᐊᒻᒪ ᓯᕗᓂᔅᓴᒥᑦ ᑲᔪᓯᒃᑲᓐᓂᖁᓂᐊᖅᑕᕋᓗᐊᕗᑦ. 
  
 2015−ᒥᑦ, ᓇᔪᒐᖃᓚᐅᖅᑐᒍᑦ Cape Bounty−ᒥ ᐱᒋᐊᖅᑐᒍ ᔫᓂ 28- ᐋᒡᒌᓯ 26 ᑎᑭᓯᒪᔪᓂᑦ 
8−ᓂᑦ ᐃᓄᓐᓂᑦ.  ᐱᔪᒥᓇᖏᑦᑐᒥᓪᓕ, ᐸᕐᓇᓯᒪᓚᐅᖅᑐᒍᑦ ᑎᐊᐱ ᐃᖃᓗᒃ ᖃᐅᓱᑦᑐᒥᑦ ᐅᕙᑦᑎᓐᓄᑦ 
ᐃᖅᑲᓇᐃᔭᕐᓗᓂ ᑭᓯᐊᓂ ᑕᐃᒪᐃᒍᓐᓇᓚᐅᖏᑦᑐᖅ ᑲᓐᖑᓇᖅᑐᓂᑦ ᐱᔾᔪᑎᖃᖅᑐᓂ.  ᖃᐅᑕᒫᑦ 
ᖃᐅᔨᓴᖃᑦᑕᓚᐅᖅᑕᕗᑦ ᑰᑦ ᐊᒻᒪ ᑕᓰᑦ ᖃᐅᔨᓴᖅᑐᒋᑦ ᐃᖅᑲᖓᓃᑦᑐᑦ, ᐃᒥᖓ ᐱᐅᓂᖓ ᐊᒻᒪ ᐃᖏᕋᓂᖓ.  
ᖃᐅᔨᓴᖅᑐᒍᑦ ᖃᓄᖅ ᓄᓇ ᖃᓄᐃᓕᓂᐊᕐᒪᖔᑦ ᖁᐊᖑᐃᓐᓇᖅᑐᖅ ᐊᔾᔨᒌᒍᓐᓃᑎᓪᓗᓂᐅᒃᓴᖅᑭᓚᐅᖅᑐᖅ 
2007−ᒥᑦ, ᐆᓇᕐᓂᖅᐹᖑᓚᐅᖅᑐᖅ ᐊᕐᕌᒍᖓ ᑎᑎᕋᖅᑕᐅᓯᒪᔪᓂᑦ.  ᖃᐅᔨᓴᓚᐅᕐᒥᔪᒍᑦᑕᐅᖅ ᑕᓯᕐᓂᑦ 
ᐃᒪᖏᓐᓂᑦ, ᐃᖅᑲᒥᐅᑕᐃᑦ ᐊᒻᒪ ᐃᒥᐅᑉ ᐱᐅᓂᖓᓂᑦ, ᐃᖃᓗᓐᓂᓪᓗ ᖃᐅᔨᓴᕋᔅᓴᓂᑦ ᐱᓪᓗᑕ 
ᖃᐅᔨᓴᖅᑎᓂᓪᓗ ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ ᑲᓇᑕ ᖃᐅᔨᓴᕐᓗᒍ ᐊᖏᓂᖓ 
ᑐᖁᓐᓇᖅᑐᖃᕐᓂᖏᑦ. ᒪᑭᒪᑎᑦᑎᒻᒥᔪᒍᑦᑕᐅᖅ ᒪᕐᕉᓐᓂᒃ ᐊᔾᔨᓕᐅᕈᑏᓐᓂᒃ ᐊᔾᔨᓕᐅᕆᖃᑦᑕᓂᐊᖅᑐᖅ ᑕᓯᕐᒥᑦ 
ᓯᑯᖓᓂᑦ ᐃᑲᕐᕋᑕᒫᑦ ᑎᑎᕋᖅᓯᒪᓂᐊᕐᒪᑕ ᖃᖓᒃᑯᑦ ᓯᑯᖓ ᐊᐅᖃᑦᑕᕐᒪᖔᑦ ᖓᒻᒪ ᖁᐊᖃᑦᑕᕐᒪᖔᑦ. 
 

2016−ᒥᑦ, ᓇᔪᔪᖅᓯᓂᐊᖅᑐᒍᑦ ᕿᑎᐊᓂ ᒪᐃ ᐱᒋᐊᕐᓂᖓᓄᑦ ᐋᒡᒌᓯ.  ᐱᓕᕆᐊᖃᓂᐊᖅᑐᒍᑦ, 
ᖃᐅᔨᓴᕋᔅᓴᓂᑦ ᓄᐊᑦᑎᓂᐊᖅᑐᒍᑦ ᐊᐳᑎᓂᑦ ᑕᓯᐅᑉ ᐃᒪᖓᓂᑦ ᖃᐅᔨᓴᕋᔅᓴᓂᑦ, ᐃᖅᑲᖓᓃᑦᑐᓂᓪᓗ 
ᖃᐅᔨᓴᕋᔅᓴᓂᑦ ᑕᓯᕐᓂᑦ.  ᑰᖓ ᖃᖓᒃᑯᑦ ᓱᐱᓲᖑᒻᒪᖔᖅ, ᖃᐅᔨᓴᑕᕐᓂᐊᖅᑐᒍᑦ ᐊᒻᒪᓗ ᖃᐅᔨᓴᕐᓗᒋᑦ 
ᐊᖏᓂᖓ ᑯᕕᔪᖅ, ᐃᖅᑲᒥᐅᑕᐃᑦ ᐊᒻᒪ ᓂᕆᔭᔅᓴᐅᔪᓐᓇᖅᑐᑦ.  ᐱᒋᐊᓂᐊᖅᑐᒍᑦ ᖃᐅᔨᓴᕐᓗᑕ ᐱᕈᖅᑐᓂᑦ 
ᓄᖑᖏᓐᓂ ᔫᓂ ᓇᓗᓇᐃᕐᓗᒍ ᐱᕈᖅᐸᓪᓕᐊᓂᕆᕙᑦᑕᖏᑦ ᐊᒻᒪ ᓯᓚᒨᖅᑲᐃᓂᖓ.  ᑕᕝᕗᓇᑎᒎᓇ, 
ᖃᐅᔨᓴᐃᓂᐊᖅᑐᒍᑦ ᓄᓇᖓᓂᑦ ᐃᒪᖓᓂᑦ ᖃᐅᔨᓴᐅᒻᒧᑦ ᓇᓗᓴᐃᖅᑕᐅᓗᓂ ᑐᑲᓐᓂᖓ 
ᐊᐅᑉᐸᓪᓕᖓᓂᖓᓄᑦ ᐊᒻᒪ ᐃᒪᐅᑉ ᐃᖏᕋᓂᖓ ᖁᓛᒍᑦ. ᖃᐅᔨᓴᓂᐊᕐᒥᔭᕗᑦᑕᐅᖅ ᐃᖃᓗᐃᑦ ᐊᒻᒪᑕᓰᑦ 
ᑐᑯᓐᓇᖅᑐᖃᕐᓂᖏᓐᓄᑦ ᒨᑯᕆᒥᑦ, ᐊᒻᒪ ᓂᕆᐅᒋᔭᕗᑦ ᑎᐊᐱ (ᐊᓯᐊᓂᓪᓘᓐᓃᑦ ᖃᐅᓱᐃᑦᑐᒥᐅᑕᒥᑦ) 
ᐃᖅᑲᓇᐃᔭᕐᓗᓂ ᖃᐅᔨᓴᕐᕕᐅᔪᒥᑦ ᓄᖑᖏᓐᓂ ᔪᓚᐃ. ᐋᒡᒌᓯᒥᑦ, ᐲᔭᕐᓂᐊᖅᑕᕗᑦ ᖃᐅᔨᓴᐅᑏᑦ ᑕᓯᕐᒥᑦ 
ᐱᓗᒋᑦ ᑐᑭᓯᒋᐊᕈᑎᖏᑦ. 
 

 


